
	Аб разглядзе прапаноў


Міністэрства працы і сацыяльнай абароны разгледзела прадстаўленыя прапановы па ўдасканаленні аплаты працы работнікаў і паведамляе наступнае.

Па пытанні ўстанаўлення формаў аплаты працы і структуры заработнай платы работнікаў.

У адпаведнасці з часткай першай артыкула 63 Працоўнага кодэкса Рэспублікі Беларусь (далей – ПК) формы, сістэмы і памеры аплаты працы работнікаў, у тым ліку стымулюючыя (надбаўкі, прэміі, бонусы і іншыя выплаты) і кампенсавальныя (даплаты ў адпаведнасці з артыкуламі 62, 67, 69 і 70 ПК і іншыя выплаты) выплаты, устанаўліваюцца наймальнікам на падставе калектыўнай дамовы, пагаднення, іншых лакальных прававых актаў і працоўнага дагавора.

Здзельная форма аплаты працы ўсталёўвае прамую залежнасць ўзроўню заработнай платы працоўнага ад аб'ёму вырабленай ім прадукцыі і ў большасці выпадкаў дазваляе забяспечыць больш высокі ўзровень заработнай платы рабочым з высокай прадукцыйнасцю працы. Прымяненне здзельнай формы аплаты працы залежыць ад канкрэтных вытворчых працэсаў арганізацыі, а не ад ажыццяўляемага ёю віду эканамічнай дзейнасці.

Устанаўленне для ўсіх работнікаў рэспублікі пачасовай формы аплаты працы абмяжуе правы наймальнікаў, у тым ліку арганізацый з замежнымі інвестыцыямі, у выбары формаў матэрыяльнага стымулявання працы. Дадзеная прапанова не адпавядае палажэнням Дырэктывы Прэзідэнта Рэспублікі Беларусь ад 31 снежня 2010 г. № 4, у частцы выключэння залішняга рэгулявання рынку працы і не можа быць падтрымана.

З улікам палажэнняў артыкула 364 ПК, пытанні ўстанаўлення формаў аплаты працы, у тым ліку на аснове гадзінных тарыфных ставак (тарыфных акладаў), у кожнай канкрэтнай арганізацыі варта вырашаць на ўзроўні калектыўных перамоў.
Па дадзеных статыстычнага бюлетэня «Заработная плата работнікаў Рэспублікі Беларусь па катэгорыях персаналу і групам заняткаў» у намінальнай налічанай сярэднямесячнай заработнай плаце па рэспубліцы за кастрычнік 2019 г. удзельная вага налічаных тарыфных ставак (акладаў) складае 50,3 працэнта, надбавак і даплат да тарыфных ставак (акладаў) –               22,5 працэнта, іншых выплат – 27,2 працэнта. У склад іншых выплат ўваходзяць прэміі, бонусы і іншыя выплаты.

Такім чынам, памеры прэмій не перавышаюць 25 працэнтаў агульнай сумы заработнай платы работнікаў.

Прэмія з'яўляецца стымулюючай выплатай, накіраванай на дасягненне высокіх вынікаў працы. Пры гэтым у адпаведнасці з артыкулам 57 ПК заработная плата работніка максімальным памерам не абмяжоўваецца. У гэтай сувязі лічым немэтазгодным ўсталёўваць на ўзроўні заканадаўства гранічны памер прэміі ў структуры заработнай платы работнікаў.
Адносна пытання ўстанаўлення "мінімальнай гадзіннай стаўкі".

Вызначэнне, устанаўленне і павышэнне мінімальнай заработнай платы ажыццяўляюцца ў адпаведнасці з Законам Рэспублікі Беларусь                «Аб устанаўленні і парадку павышэння мінімальнай заработнай платы» (далей – Закон).

Згодна з артыкулам 4 Закона памер месячнай мінімальнай заработнай платы вызначаецца з улікам эканамічных магчымасцей рэспубліканскага і мясцовых бюджэтаў, а таксама наймальнікаў, патрэбнасцей работніка ў матэрыяльных выгодах і паслугах, ўзроўню занятасці, прадукцыйнасці працы і намінальнай налічанай сярэднямесячнай заработнай платы і устанаўліваецца штогод з 1 студзеня.

З 1 студзеня 2020 г. месячная мінімальная заработная плата ўстаноўлена ў памеры 375 рублёў і склала 145,4 працэнта бюджэту пражытачнага мінімуму працаздольнага насельніцтва, 100,8 працэнта мінімальнага спажывецкага бюджэту ў сярэднім на аднаго члена сям'і з чатырох чалавек, якія дзейнічаюць у студзені 2020 г., і 34,4 працэнта намінальнай налічанай сярэднямесячнай заработнай платы па рэспубліцы, якая склалася за 2019 год.

Даведачна:

Па апошніх прадстаўленых звестак сайта Арганізацыі эканамічнага супрацоўніцтва і развіцця (АЭСР, сайт: oecd.org) суадносіны памераў месячнай мінімальнай заработнай платы і сярэднямесячнай заработнай платы ў 2018 годзе ў Грэцыі склала 32 працэнта, Іспаніі – 35 працэнтаў, Чэхіі – 36 працэнтаў, Эстоніі – 37 працэнтаў, Бельгіі – 39 працэнтаў, Германіі – 40 працэнтаў.

У адпаведнасці з часткай другой артыкула 5 Закона памер гадзіннай мінімальнай заработнай платы вызначаецца наймальнікам шляхам дзялення памеру месячнай мінімальнай заработнай платы на суадносіны разліковай нормы працоўнага часу каляндарнага года, усталяванай для адпаведных катэгорый работнікаў наймальнікам у адпаведнасці з заканадаўствам аб працы, і колькасці месяцаў каляндарнага года.

Для забеспячэння гадзіннай мінімальнай заработнай платы ў памеры 10 рублёў, памер месячнай мінімальнай заработнай платы павінен складаць 1693 рубля. Указаны памер перавышае ўзровень намінальнай налічанай сярэднямесячнай заработнай платы па рэспубліцы, які за студзень-снежань 2019 г. склаў 1091 рубель. У сувязі з гэтым ўвядзенне названага памеру гадзіннай мінімальнай заработнай платы або «мінімальнай гадзіннай стаўкі» не можа быць падтрымана.

